
RHAGOLWG

Gellir dod o hyd i ddogfennau ategol perthnasol dan "Busnes y Cynulliad" 
"Dogfennau a Osodwyd" sydd, fel arfer, yn cael eu gosod ar y wefan 3 

diwrnod gwaith cyn y cyfarfod llawn perthnasol.

[Hysbyswyd gan y Trefnydd mewn datganiad i'r cynulliad 3 Mai 2005]

 

Dydd Mawrth 10 Mai a dydd Mercher 11 Mai 2005

Dydd Mawrth 17 Mai a dydd Mercher 18 Mai 2005

Dydd Mawrth 24 Mai a dydd Mercher 25 Mai 2005 

 

Dydd Mawrth 10 Mai 2005 

●     Cwestiynau i Brif Weinidog Cymru (45 munud)

●     Datganiad Busnes (10 munud)

●     Datganiad gan y Gweinidog dros Iechyd a Gwasanaethau Cymdeithasol: 
Ymateb Llywodraeth Cynulliad Cymru i Adroddiad y Pwyllgor Iechyd a 
Gwasanaethau Cymdeithasol: Adolygiad o'r Rhyng-gysylltiad rhwng Iechyd a 
Gofal Cymdeithasol (30 munud) 

Yn dilyn cyhoeddi'r Adolygiad o Iechyd a Gofal Cymdeithasol yng Nghymru ym 
mis Mehefin 2003 (Adroddiad Wanless), penderfynodd y Pwyllgor Iechyd a 
Gwasanaethau Cymdeithasol gynnal adolygiad polisi o'r rhyng-gysylltiad rhwng 
iechyd a gofal cymdeithasol. Nodau'r adolygiad oedd gwerthuso effeithiolrwydd 
cydweithio a chydweithredu rhwng gwasanaethau iechyd a gwasanaethau 
gofal cymdeithasol; nodi arferion da a chynnig argymhellion er mwyn annog y 
prif asiantaethau i wella'r broses o gydweithio a chydweithredu. Ar 9 Mawrth 
2005, cynhaliodd y Cynulliad Cenedlaethol drafodaeth ar Adroddiad y Pwyllgor 
Iechyd a Gwasanaethau Cymdeithasol: Adolygiad o'r Rhyng-gysylltiad rhwng y 
Gwasanaethau Iechyd a Gofal Cymdeithasol.

●     Cynnig i gymeradwyo o dan Reol Sefydlog 24.25 (1 munud)



●     Gorchymyn Deddf Cefn Gwlad a Hawliau Tramwy 2000 (Cychwyn Rhif 7) 
(Cymru) 2005 

Bydd y Gorchymyn Cychwyn hwn yn dwyn i rym ddarpariaethau 
sy'n gysylltiedig â chreu cofrestrau i gadw gwybodaeth leol am 
geisiadau penodol am hawliau tramwy; darpariaethau sy'n 
gysylltiedig ag amddiffyn disgyblion a staff ysgolion; a 
darpariaethau technegol eraill sy'n gysylltiedig â hawliau tramwy.

●     Rheoliadau Labelu Bwyd (Diwygio) (Cymru) 2005

Bydd y Rheoliadau hyn yn rhoi ar waith yng Nghymru 
Gyfarwyddeb y Comisiwn 2004/77/EC sy'n diwygio Cyfarwyddeb 
94/54/EC o ran labelu bwydydd penodol sy'n cynnwys asid 
glysirhisinig (sy'n digwydd yn naturiol yn y planhigyn perwraidd 
Glycyrrhiza glabra) a'i halwyn amoniwm (a weithgynhyrchir o 
echdynion dyfrllyd y planhigyn perwraidd). Mae'r Rheoliadau hyn 
yn ei gwneud yn ofynnol i gyffaith a diodydd sy'n cynnwys lefelau 
penodol o'r asid neu'r halwyn hwnnw gael eu labelu â'r dangosiad 
"contains liquorice" a bod rhybudd yn cael ei ychwanegu mewn 
rhai achosion.

●     Rheoliadau Ychwanegion Bwyd Amrywiol (Diwygio) (Rhif 2) (Cymru) 2005

Bydd y rheoliadau hyn yn trosi ac yn gweithredu Cyfarwyddebau'r 
Cyngor 2003/114/EC. Mae'r Offeryn Statudol hwn yn diweddaru 
yng Nghymru y rheolau sy'n ymwneud ag ychwanegiadau bwyd 
amrywiol. Bydd y Rheoliadau Ychwanegion Bwyd Amrywiol 1995 
(fel y'u diwygiwyd) yn gweithredu'r holl ddeddfwriaethau 
Ewropeaidd cyfredol sy'n gysylltiedig ag ychwanegion amrywiol. 
Mae'r Rheoliadau hyn yn diwygio Rheoliadau 1995. Mae'r 
ddeddfwriaeth yn rhan o raglen barhaus i ddiweddaru manylebau'r 
UE ar gyfer ychwanegion bwyd, a ddefnyddir i sicrhau purdeb 
ychwanegion bwyd.

●     Rheoliadau Cig Dofednod, Cig Adar Hela a Ffermir a Chig Cwningod (Hylendid 
ac Arolygu) (Diwygio) (Cymru) 2005 

Mae'r Rheoliadau hyn yn cael eu gwneud i roi darpariaethau 
Erthygl 5(1)(B) o Gyfarwyddeb y Cyngor 71/118/EEC, sy'n 
gwahardd rhoi cig dofednod ar y farchnad os cafodd ei drin â 
chyfryngau dal dwr. Mae'r Rheoliadau hyn yn diwygio Rheoliadau 
Cig Dofednod, Cig Adar Hela a Ffermir a Chig Cwningod 
(Hylendid ac Arolygu) 1995 ac yn cywiro tan-weithredu 
Cyfarwyddeb Cig Dofednod 71/118/EEC yr UE.



●     Cynnig i gymeradwyo Rheoliadau Ardaloedd Gwella Busnes (Cymru) 2005 (15 
munud)

Mae'r Rheoliadau hyn yn gwneud darpariaeth yn ymwneud ag Ardaloedd 
Gwella Busnes (AGB). Mae Deddf Llywodraeth Leol 2003 yn cynnwys 
darpariaethau i roi pwerau i Gynulliad Cenedlaethol Cymru i gyflwyno 
Ardaloedd Gwella Busnes yng Nghymru. Nod y Rheoliadau hyn yw rhagnodi 
manylion y gwaith o weinyddu, casglu a gorfodi ardoll yr AGB, y gweithdrefnau 
pleidleisio a'r amgylchiadau'n ymwneud â phwer awdurdod bilio i roi feto, sy'n 
deillio o'r Ddeddf.

●     Cynnig i gymeradwyo Rheoliadau Asiantaethau Mabwysiadu (Cymru) 15 (15 
munud)

Y Rheoliadau hyn yw'r fframwaith sylfaenol ar gyfer y broses fabwysiadu gyfan. 
Mae'r Rheoliadau yn cynnwys:

●     trefniadau ar gyfer sefydlu paneli mabwysiadu; 
●     dyletswyddau asiantaethau mewn perthynas â:

i.  sicrhau'r prosesau priodol ar gyfer mabwysiadu, sy'n diogelu lles plant y gellir eu 
mabwysiadu;

ii.  ystyried a phenderfynu a ddylid rhoi plentyn i'w fabwysiadu;
iii.  ystyried a phenderfynu a ddylid cymeradwyo darpar fabwysiadwr i fabwysiadu;
iv.  ystyried a phenderfynu ar y bwriad o roi plentyn gyda darpar fabwysiadwr a 

gymeradwywyd.

●     y materion i asiantaeth fabwysiadu eu hystyried wrth asesu darpar fabwysiadwyr;
●     paratoi adroddiadau ar gyfer y panel mabwysiadu mewn perthynas ag addasrwydd y 

darpar fabwysiadwyr i fabwysiadu;
●     darparu gwasanaethau paratoi a hyfforddi i'r darpar fabwysiadwyr hynny;
●     yr angen i baneli, wrth benderfynu ar addasrwydd cwpl i fabwysiadu plentyn, roi 

ystyriaeth briodol i'r angen am sefydlogrwydd ac elfen o barhad yn eu perthynas;
●     yr angen i asiantaethau mabwysiadu gadw cofnodion cywir; 
●     asesiad gan asiantaethau o addasrwydd darpar fabwysiadwyr i fabwysiadu plentyn 

sy'n byw'n barhaus y tu allan i Ynysoedd Prydain a hysbysu Cynulliad Cenedlaethol 
Cymru eu bod wedi'u cymeradwyo.

●     Dadl wedi'i henwebu gan Blaid Cymru (45 munud)

 

Dydd Mercher 11 Mai 2005 



●     Cwestiynau i Edwina Hart, y Gweinidog dros Gyfiawnder Cymdeithasol ac 
Adfywio (30 munud)

●     Cwestiynau i Andrew Davies, y Gweinidog dros Ddatblygu Economaidd a 
Thrafnidiaeth (30 munud)

●     Cwestiynau i Jane Hutt, y Trefnydd, yn unol â Rheol Sefydlog 6.28 ac fel y'i 
nodwyd yn y rhestr o gyfrifoldebau Gweinidogion (30 munud)

●     Dadl ar y Diwydiant Awyrofod yng Nghymru (60 munud) 

●     Dadl fer (30 munud)

 

 Dydd Mawrth 17 Mai 2005 

●     Cwestiynau i Brif Weinidog Cymru (45 munud)

●     Datganiad Busnes (10 munud)

●     Cynnig i gymeradwyo o dan Reol Sefydlog 24.25 (1 munud)

●     Rheoliadau Cyflasynnau Mwg (Cymru) 2005

Mae'r Rheoliadau hyn yn darparu ar gyfer gorfodi a gweithredu darpariaethau 
Rheoliad (EC) Rhif 2065/2003 Senedd Ewrop a'r Cyngor ar y cyflasynnau mwg 
a ddefnyddir neu y bwriedir eu defnyddio mewn bwydydd neu arnynt. Mae'r 
Rheoliadau hyn yn cyflwyno mesurau'n ymwneud ag asesu diogelwch ac 
awdurdodi cyddwysiadau sylfaenol a/neu gyflasynnau mwg deilliedig i'w 
defnyddio mewn bwydydd neu arnynt. Mae'r Rheoliadau hefyd yn caniatáu ar 
gyfer darpariaethau cenedlaethol yn ymwneud â chyflasynnau mwg a'u 
defnydd mewn bwydydd neu arnynt i barhau i fod mewn grym tan 16 Mehefin 
2005.

●     The Housing (Right to Buy) (Priority of Charges) (Wales) Order 2005

The intended effect of this Order is to specify London Scottish Finance Limited, 
Cheshire Mortgage Corporation Limited, Money Partners Limited and Money 
Partners Finance Limited as approved lending institutions to facilitate the right 
to buy and similar sales. All or part of the discount given on right to buy sales is 
repayable to the local authority if the dwelling is resold within three years (or 
five years for new tenants). The Housing Act 1985 provides that the local 
authority’s right to recover discount is secured by a first charge on the dwelling, 



unless an approved lending institution has made a secured loan to enable the 
purchaser to buy the dwelling, in which case the approved lending institution’s 
charge has priority over the local authority’s charge. Building societies, banks 
and insurance companies are specified as approved lending institutions under 
the Act. Other bodies can apply to be specified by Order. 

●     Cynnig i drafod y 6 eitem ganlynol gyda'i gilydd ond gyda phleidleisiau ar 
wahân (30 munud)

●     Cynnig i gymeradwyo Rheoliadau Hawliau Ailfynediad a Fforffediad (Swm a 
Chyfnod Rhagnodedig) (Cymru) 2005

Mae'r Rheoliadau hyn yn atal landlord sydd o dan les hir ar 
annedd rhag arfer hawl ailfynediad neu fforffediad os bydd tenant 
yn methu â thalu swm wedi'i wneud o rent, taliadau gwasanaeth 
neu daliadau gweinyddu (neu gyfuniad ohonynt) oni bai bod y 
swm sydd heb ei dalu yn fwy na'r swm rhagnodedig neu'n swm 
sydd wedi'i wneud o swm a fu'n daladwy am fwy na chyfnod 
rhagnodedig neu'n swm sy'n cynnwys swm o'r fath. Mae Rheoliad 
2 o'r Rheoliadau hyn, sy'n gymwys o ran anheddau yng Nghymru 
yn unig, yn rhagnodi'r swm o £350 a chyfnod o dair blynedd. Mae 
hyn yn cyfateb â'r Rheoliadau yn Lloegr.

●     Cynnig i gymeradwyo Deddf Cyfunddaliad a Diwygio Cyfraith Lesddaliad 2002 

(Cychwyn Rhif 3 ac Arbediad a Darpariaeth Drosiannol) (Cymru) 

2005

Mae'r Gorchymyn hwn yn dwyn i rym ddarpariaethau pellach 
Rhan 2 (Diwygio Cyfraith Lesddaliad) o Ddeddf Cyfunddaliad a 
Diwygio Cyfraith Lesddaliad 2002. 

Maent yn cynnwys:

●     Darpariaethau sy'n rhoi hawl i lesddeiliaid ddewis eu hyswiriwr tai eu hunain;
●     Darpariaeth sy'n ei gwneud yn ofynnol i landlordiaid gyflwyno hysbysiad ysgrifenedig i 

lesddeiliaid o rent tir cyn bod y rhent yn ddyledus;
●     Darpariaethau sy'n atal landlord rhag peri i chi fforffedu'ch les am beidio â thalu rhent, 

taliadau gwasanaeth neu daliadau gweinyddu (neu gyfuniad ohonynt) os yw'r swm 
sy'n ddyledus neu'r cyfnod yn llai na'r hyn a ragnodwyd yn y rheoliadau.

●     Darpariaethau sy'n atal landlord rhag cyflwyno hysbysiad fforffedu oherwydd bod 
cyfamod neu amod yn y les wedi'i dorri oni bai bod y lesddeiliad yn cyfaddef ei fod 
wedi'i dorri, neu fod Tribiwnlys Prisio Lesddaliadau wedi penderfynu'n derfynol bod y 
toriad wedi digwydd, neu o dan gytundeb cymrodeddu ar ôl-dadl;



●     Darpariaethau sy'n pennu'r dyddiad prisio ar gyfer rhyddfreinio ar y cyd ar y dyddiad y 
mae hysbysiad gwreiddiol yn cael ei roi i'r landlord; 

●     Darpariaethau sy'n ymestyn awdurdodaeth Tribiwnlysoedd Prisio Lesddaliadau; 
●     Darpariaethau ar gyfer diwygiadau a diddymiadau canlyniadol a wnaed gan Ddeddf 

2002 mewn Deddfau eraill.

●     Cynnig i gymeradwyo Rheoliadau Tai Lesddaliad (Hysbysiad o Warchodaeth 
Yswiriant) (Cymru) 2005

Mae'r Rheoliadau hyn, mewn rhai amgylchiadau, yn galluogi 
tenant ty sydd â les hir, i osgoi'r gofyniad i yswirio'r ty gydag 
yswiriwr a enwebwyd neu a gymeradwywyd gan y landlord. Un o'r 
amgylchiadau yw bod y tenant yn rhoi "hysbysiad o warchodaeth" 
i'r landlord y mae'n rhaid nodi ynddo enw'r yswiriwr, y risgiau a 
warchodir gan y polisi, swm a chyfnod y warchodaeth, ac unrhyw 
wybodaeth bellach y gellir bod wedi'i rhagnodi gan y Rheoliadau. 
Mae'r Rheoliadau hyn yn rhagnodi gwybodaeth bellach sydd i'w 
chynnwys mewn hysbysiad o warchodaeth. Rhaid i'r hysbysiad 
fod ar y ffurf a geir yn yr Atodlen i'r Rheoliadau neu ar ffurf 
sylweddol debyg ei heffaith.

●     Cynnig i gymeradwyo Rheoliadau Landlord a Thenant (Hysbysu o Rent) 
(Cymru) 2005

Mae'r Rheoliadau hyn yn ymwneud â ffurf a chynnwys hysbysiadau sy'n gofyn 
bod rhent tir yn cael ei dalu. Nod y Rheoliadau yw sicrhau bod lesddeiliaid yn 
cael eu hysbysu bod rhent tir yn ddyledus, yn cael amser rhesymol i wneud y 
taliad, heb orfod wynebu costau ychwanegol, ac yn cael gwybod beth allai 
ddigwydd os nad yw'r rhent yn cael ei dalu. Dylid defnyddio'r ffurf newydd ar 
gyfer hysbysiad mewn ymateb a roddir ar neu ar ôl y dyddiad y daw'r 
Rheoliadau hyn i rym, neu ar ffurf sylweddol debyg ei heffaith. 

●     Cynnig i gymeradwyo Rheoliadau Tribiwnlysoedd Prisio Lesddaliadau 
(Gweithdrefn) (Diwygio) (Cymru) 2005

Sefydlwyd y Tribiwnlysoedd Prisio Lesddaliadau, sydd bellach yn rhan o'r 
Tribiwnlys Eiddo Preswyl, gan Ddeddf Tai 1980. Ers hynny, mae rôl wedi'i 
datblygu ar gyfer y Tribiwnlysoedd Prisio Lesddaliad i ddarparu ffordd hawdd ei 
defnyddio a chymharol hyddysg o ddatrys anghydfodau rhwng landlordiaid a 
thenantiaid. Mae Deddf Cyfunddaliad a Diwygio Cyfraith Lesddaliad 2002 yn 
cynyddu awdurdodaeth y Tribiwnlysoedd Prisio Lesddaliad mewn nifer o ffyrdd, 
gan drosglwyddo awdurdodaeth neilltuiedig iddynt dros y Llysoedd Sirol ar 
gyfer nifer o faterion. Yn eu plith mae'r grym i benderfynu ar geisiadau sy'n 
gysylltiedig â'r hawl newydd a gyflwynwyd o dan adran 168 o Ddeddf 2002. 
Mae hon yn atal landlord rhag cyflwyno hysbysiad i beri bod tenant yn fforffedu 



les am ei fod wedi torri cyfamod neu amod yn y les, oni bai bod y tenant yn 
cyfaddef ei dorri neu bod y Tribiwnlysoedd Prisio Lesddaliad wedi penderfynu'n 
derfynol bod y toriad wedi digwydd. Mae'r Rheoliadau hyn yn diwygio 
Rheoliadau Tribiwnlysoedd Prisio Lesddaliadau (Gweithdrefn) (Cymru) 2004 i 
ddarparu ar gyfer yr awdurdodaeth newydd hon ac i wella effeithlonrwydd y 
Tribiwnlysoedd Prisio Lesddaliadau o ran materion gweithredu. 

●     Cynnig i gymeradwyo Rheoliadau Taliadau Gwasanaeth (Gofynion 
Ymgynghori) (Diwygio) (Cymru) 2005 

Bydd y Rheoliadau hyn, sy'n diwygio Rheoliadau Taliadau Gwasanaeth 
(Gofynion Ymgynghori) (Cymru) 2004, yn esbonio'r amgylchiadau lle bydd yn 
ofynnol i landlordiaid, sydd am ymrwymo i gytundebau hir-dymor am gyfnod o 
fwy na 12 mis, gynnal gweithdrefnau ymgynghori ffurfiol ar daliadau 
gwasanaeth gyda thenantiaid. Mae'r gwelliannau'n ymwneud â'r dehongliad o 
"gyfnodau cyfrifo"; yn benodol, maent yn ymwneud â dyddiad dechrau'r cyfnod 
cyfrifo cyntaf sy'n berthnasol i rai cytundebau hir-dymor. Mae'r gwelliannau'n 
effeithio ar unrhyw landlord sy'n bwriadu ymrwymo i gytundeb hir-dymor 
cymwys ar neu ar ôl 31 Mai 2005 lle nad oes cyfrifon priodol wedi'u paratoi 
eisoes.

●     Dadl ar y cynnydd mewn troseddau hiliol (60 munud)

●     Dadl ar Adroddiad y Pwyllgor Llywodraeth Leol a Gwasanaethau Cyhoeddus ar 
ei Adolygiad o Weithredu'r Rheoliadau Gwasanaethau Cyhoeddus a'r Drefn 
Arolygu yng Nghymru (60 munud)

Diben y ddadl hon yw trafod canfyddiadau ac argymhellion ymchwiliad y 
Pwyllgor Llywodraeth Leol a Gwasanaethau Cyhoeddus i'r drefn o reoleiddio 
ac arolygu gwasanaethau cyhoeddus yng Nghymru. Mae'r Adroddiad yn 
edrych ar y drefn o reoleiddio ac arolygu sy'n ymwneud â chylch gwaith 
ehangach y Pwyllgor o ran gwasanaethau cyhoeddus yn ogystal â gwneud 
argymhellion manwl ar y drefn o reoleiddio ac arolygu gwasanaethau 
llywodraeth leol. Bydd yr adroddiad yn cael ei lansio ar 11 Mai 2005.

 

Dydd Mercher 18 Mai 2005 

●     Cwestiynau Cyllid i Sue Essex, y Gweinidog dros Gyllid, Llywodraeth Leol a 
Gwasanaethau Cyhoeddus (30 munud)

●     Cwestiynau i Carwyn Jones, y Gweinidog dros yr Amgylchedd, Cynllunio a 
Chefn Gwlad (30 munud)



●     Dadl ar 'Hidden Harm - Responding to the needs of children of problem drug 
users' (60 munud)

Adroddiad ymchwil a wnaed gan Gyngor Ymgynghorol Llywodraeth y DU ar 
Gamddefnyddio Cyffuriau. Mae cynrychiolwyr Gweithgor Atal y Cyngor a oedd 
yn gyfrifol am gynnal yr Ymchwiliad yn dod o amrediad o gefndiroedd 
gwahanol.

●     Dadl ar Fand Eang Cymru (60 munud)

●     Dadl fer (30 munud) 

 

 Dydd Mawrth 24 Mai 2005 

●     Cwestiynau i Brif Weinidog Cymru (45 munud)

●     Datganiad Busnes (10 munud)

●     Datganiad gan y Gweinidog dros Ddatblygu Economaidd a Thrafnidiaeth: 
Ymateb Llywodraeth Cynulliad Cymru i Adroddiad y Pwyllgor Datblygu 
Economaidd ar Anweithgarwch Economaidd (30 munud)

Trafodwyd Adroddiad y Pwyllgor Datblygu Economaidd ar Anweithgarwch 
Economaidd yn y Cyfarfod Llawn ddydd Mawrth 19 Ebrill. 

●     Cynnig i gymeradwyo o dan Reol Sefydlog 24.25 (1 munud)

●     Rheoliadau TSE (Cymru) (Diwygio) 2005 

Mae'r Rheoliadau hyn yn cael eu gwneud o ganlyniad i 
ddiwygiadau cysylltiedig i Ddeunydd Risg Penodedig Rheoliadau 
Enseffalopathïau Sbyngffurf Trosglwyddadwy (TSE) y CE. 

●     Rheoliadau Porthiant (Sefydliadau a Chyfryngwyr) (Diwygio) (Cymru) 2005 

Bydd y Rheoliadau arfaethedig yn trosi ac yn gweithredu 
Penderfyniad y Comisiwn 98/728/EC, sy'n ei gwneud hi'n ofynnol i 
Aelod-wladwriaethau godi tâl ar fusnesau porthiant am y gost o 
gymeradwyo eu safleoedd. 

●     The Education Act 2002 (Commencement No6 and Transitional Provisions)
(Wales) Order 2005



This Order commences provisions in the Education Act 2002 so 
as to continue the delivery of proposals made in the paving 
document ‘The Learning Country’ and bring into force other 
provisions in the Act that apply to Wales, and to make transitional 
provisions necessary in relation to admission rounds and appeals.

●     The National Curriculum (Key Stage 3 Assessment Arrangements )(Wales) 
Order 2005

This Order will replace the existing Education (National 
Curriculum) (Key Stage 3 Assessment Arrangements) (Wales) 
Order 1997 (as amended), which specifies the assessment 
arrangements for pupils at the end of Key Stage 3. It removes the 
statutory requirement for National Curriculum tests to be 
administered in the core subjects. 

●     The National Curriculum Assessment Arrangements (Miscellaneous 
Amendments) (Wales) Regulations 2005 

These Regulations will amend existing Regulations to remove 
references to National Curriculum tests at the end of Key Stage 3 
and will specify in more detail the subsequent use to which results 
of teacher assessments are put.

●     Motion to approve The Education (Admission Appeals Arrangements) (Wales) 
Regulations 2005 (15 munud )

The School Standards and Framework Act 1998 introduced a new admissions 
framework designed to make admissions arrangements and procedures 
clearer, fairer and more objective and to allow parental preferences to be met 
as far as possible. In Wales statutory Codes of Practice on School Admissions 
and School Admission Appeals were introduced in April 1999 and September 
1999, respectively. The Education Act 2002 amends the School Standards and 
Framework Act 1998, to the effect that the detailed arrangements for admission 
appeals, originally contained in Schedules 24 and 25 to the School Standards 
and Framework Act 1998 can be set out in Regulations.The Regulations set 
out the arrangements for appeals panels required to be established by local 
education authorities, a governing body, or where joint arrangements are made 
by two or more governing bodies, or the local authority and one or more 
governing bodies.

●     Cynnig i gymeradwyo Rheoliadau Cynhyrchu Colagen Buchol y Bwriedir i Bobl 
ei Fwyta yn y Deyrnas Unedig (Cymru) 2005 (15 munud)



Mae'r Rheoliadau hyn yn codi'r gwaharddiad ar gynhyrchu colagen (protein 
ffibrog sy'n dod o groen, cartilag, asgwrn a meinweoedd eraill) sy'n dod o 
grwyn anifeiliaid buchol a gigyddir yn y Deyrnas Unedig ac y bwriedir i bobl ei 
fwyta yn y Deyrnas Unedig. Bydd y gwaharddiad ar allforio colagen o'r fath yn 
parhau mewn grym. Maent hefyd yn gwneud diwygiadau canlyniadol i'r 
Rheoliadau Bucholion a Chynhyrchion Buchol (Masnach) 1999 (OS 
1999/1103), fel y'u diwygiwyd, er mwyn galluogi'r defnydd o colagen mewn 
cynhyrchion sydd i'w bwyta gan bobl yn y DU. Mae'r Rheoliadau hyn hefyd yn 
pennu amodau o ran diogelwch bwyd ar gyfer cynhyrchu colagen o'r fath.

●     Dadl wedi'i henwebu gan y Blaid Geidwadol (45 munud)

 

 

Dydd Mercher 25 Mai 2005 

●     Cwestiynau i Brian Gibbons, y Gweinidog dros Iechyd a Gwasanaethau 
Cymdeithasol (30 munud)

●     Cwestiynau i Alun Pugh, y Gweinidog dros Ddiwylliant, y Gymraeg a 
Chwaraeon (30 munud)

●     Cwestiynau i Bwyllgor y Ty (5 munud)

●     Dadl ar Adroddiad y Pwyllgor Ad Hoc ar Ysmygu mewn Mannau Cyhoeddus (90 
munud)

●     Dadl fer (30 munud)

